TEST DE LA VIDA REAL [Bizitza errealeko testa]
(Dokumentala, 2009)
Real life test / Test de la Vida Real (https://www.youtube.com/watch?v=yrgrZ0R_-3U)
Iturria CHRYSALLIS Transexual adingabeen familien elkartea (http://chrysallis.org.es/)

Sarrera
Historian zehar, homosexualitatea, lesbianismoa eta transexualitatea nahasmendu edo gaixotasun mentalei lotu izan zaizkie. Lotura hori aurreiritzi sozial sakon batean datza; alegia, badaudela bi genero eta sexualitate “normal”, eta hortik kanpoko guztia disfuntziotzat jo behar dela, zenbaiten ustez baita jokabide gaitzesgarritzat ere; eta horrek eragin du, hain zuzen ere, gizarteak uste izatea buruko gaitza duela LGTBI kolektiboa osatzen duen jendeak. 
Gaur egun, eta batez ere OMEk (Osasunaren Mundu Erakundea) homosexualitatea gaixotasunen zerrendatik kendu zuenetik (1990), apaldu egin da gizartean gay eta lesbianek halakoak izateagatik buruko gaitza dutelako pertzepzioa.
Transexualitatearen pertzepzioa, ordea, ez da hainbeste aldatu. Oraindik ere genero disforiaz hitz egiten da; hau da, gaixotasuntzat jotzen da, eta, ondorioz, jaiotzean egokitutako generoarekin konforme ez dauden pertsonek osasun unitate psikiatrikoetara jo behar izaten dute gizarteak beren identitatea –nortasuna– onartzeko.
Bideoan agertzen diren transexualek aipatzen duten bezala, ezinbesteko pauso batzuk eman behar dituzte izena legez aldatzeko; besteak beste, psikiatra baten osasun kontrolak pasatzea, hormonak hartzea eta ebakuntza egitea. Prozesu luze horren ondoren, alta jaso, eta gizon edo emakume modura bizi ahalko dira NAN berri batekin. Tamalez, bizitza arriskuan jartzeaz gain, hormonazioak eta –batez ere–  ebakuntzak eragindako aldaketa fisikoak direla medio, ama edo aita izateko ahalmen biologikoa galtzen dute transexualek. Bizi guztirako medikazioa hartzera kondenatuta daude, eta seme-alaba biologikorik ez edukitzera. 

Egin beharrekoa
Bideoa ikusi eta zerrendako galderei erantzun:
Miquel (00:57-8:39) 
“La gente que cree que tiene un trastorno es porque no ha encontrado una manera mejor de explicarse a sí misma” [Jendeak uste du osasun arazo bat duela ez duelako bide hoberik aurkitu bere burua nolakoa den azaltzeko]
“El sistema sexo-género está tan bien armado que muchas veces no se encuentra la manera de escapar” [Hain ondo muntatuta dago sexu-genero sistema, non askotan ez dagoen modurik ihes egiteko]


	1. Pertsonaiak dio jende askok ebakuntza-gela beste irtenbiderik ez duela bilatzen genero sistema bitarretik alde egiteko. Zergatik? Ados zaude berarekin? Zure ustez, estuegia da sistema bitarra?	Comment by joanduzu: Aurkitzen?	Comment by joanduzu: ‘Binario’ gaztelaniaz?

	2. Ebakuntza egiteko beharraz hau dio: “Prefieres adaptarte tú a la sociedad en vez de que la sociedad se adapte a ti” [Nahiago izaten duzu zeu moldatzea gizartera gizartea zure errealitatera moldaraztea baino]
Gizarte irekiago batean, sexua aldatzeko ebakuntzarik ez?

	3. Zure ustez, zilegi da transexualak [hormonazioa → ebakuntza → izen aldaketa] prozesua egitera behartzea?

	4. “Por mucho que me opere nunca voy a ser un hombre; probablemente, tampoco sea exactamente una mujer. Pero soy otra cosa. ¿Qué más da?” [Ebakuntza egin arren, ez naiz inoiz izango gizona; seguruenik, ez naiz bete-betean izango emakumea. Baina beste zerbait naiz. Zer axola dio!]
Miquelek medikalizazioa salatzen du. Zergatik? Transexualitatea negozioa ere al da medikuentzat?

	5. Medikuntzak proposatutako bidea alde batera utzita, transexuala izateko beste prozesu batzuk ezagutu ditu Miquelek. Zeintzuk?

	6. [bookmark: _GoBack]Bularra operatzeko osasun protokoloak desberdinak dira, bularrarekin zer egin nahi duzun: handitu edo txikitu. Ados zaude berak planteatzen duen analogiarekin?

	7. “No quiero ir al psiquiatra a explicar mi vida; no quiero llevar a mi familia” [Ez dut nahi psikiatrarenera joan nire bizimodua azaltzera; eta ez dut familia eraman nahi]
Zure ustez, badauka eskubiderik aldaketa egiteko psikiatrarenera joan gabe? Eta zein izan beharko litzateke familiaren papera?

	8. “No me gusta hablar de mi cuerpo” [Ez zait gustatzen nire gorputzaz hitz egitea]
Zergatik dio hori? Zure ustez, itsusitzat jotzen ditugu trans gorputzak? Zergatik? Itxiegia da edertasun fisikoaren eredua?




